
				এই পাতাটির মুদ্রণ সংশোধন করা প্রয়োজন। 
o সোত্ৰণাটীস [ ভূমিকা
5to soto (Areiopagos)
সলোনের অভু্যদয়ের পূর্ব হইতেই আথেন্সে অভিজাত বয়োবৃদ্ধগণের
একটা সমিতি ছিল, তাহার নাম আরেই ওপাগাস। সলোন ইহার আমুল সংস্কার সাধন করেন। তিনি ইহাকে বিধিপ্রণয়নের ক্ষমতায় বঞ্চিত করিয়া অপরাপর দিকে ইহার অধিকার ও মৰ্য্যাদা প্রসারিত করিয়া দেন। আথেন্সে প্ৰতিবৎসর নয় জন আখোন নির্বাচিত হইতেন । নবনির্বাচিত আখোনগণ এবং যাহারা পূৰ্ব্বে একবার এই পদ লাভ করিয়াছেন, তাহারা এই সমিতির সভ্য ছিলেন ; সভ্যগণ আমরণ উহার সহিত যুক্ত থাকিতেন। ইহারা রাষ্ট্রের অভিভাবক-স্থানীয় ছিলেন । আইন কানুন যথাযথারূপে পালিত হইতেছে কি না, দেবদেবীর পুজাচ্চনা ও সামাজিক রীতি নীতির পবিত্ৰত অক্ষুন্ন থাকিতেছে কি না, প্ৰজাগণ কে কিরূপে জীবিকা নিৰ্ব্বাহ করিতেছে, এই প্ৰকার যাবতীয় গুরুতর বিষয়ের তত্ত্বাবধান করা এই সমিতির নিতাকৰ্ত্তব্য বলিয়া গণ্য ছিল । তা’ছাড়া, প্ৰথম হইতেই নরহত্যা, বিষপ্ৰয়োগ প্ৰভৃতি ভীষণ অপরাধের বিচারভার ইতাদিগের হস্তে ন্যস্ত হইয়াছিল ; এই অধিকার কোন কালেই খৰ্ব্ব হয় নাই ।
53*C 531 7'Sİ (The Council of Four Llundred)
বয়োবৃদ্ধ সমিতির বিধিপ্রণয়নের অধিকার অপহরণ করিয়া সলোন একটি নূতন মন্ত্রণা-সভা প্রতিষ্ঠিত করেন। পূৰ্ব্বে আটকাবাসীদিগের যে চারিটিী শাখা উল্লিখিত হইয়াছে, তাহার প্রত্যেক শাখা হইতে একশত করিয়া লোক লইয়া এই সভা গঠিত হয়। শুধু প্ৰথম তিন শ্রেণীর লোকেরাই ইহার সভ্য হইতে পারিত। জনসাধারণের সভায় রাষ্ট্রংক্রান্ত কোন কোন ব্যাপার কিরূপে উপস্থিত করিতে হইবে, তাহা আলোচনা করিয়া নিৰ্দ্ধারণ করা এই সমিতির কাৰ্য্য ছিল।
রাজপুরুষ নির্বাচনে লটারীর প্রথা প্ৰবৰ্ত্তন সলোনের একটা উল্লেখ
যোগ্য ব্যবস্থা ।

